
Paratoi’ch busnes i fasnachu â’r UE o 1 Ionawr 2021 ymlaen
Rydym yn ysgrifennu atoch oherwydd eich bod yn fusnes sydd wedi cofrestru ar gyfer TAW a’ch bod yn masnachu 
â’r UE. Hoffem dynnu’ch sylw at newidiadau y mae’n rhaid i chi wybod amdanynt i allu parhau i fasnachu â’r UE o 
flwyddyn nesaf ymlaen. 

Rydym yn cydnabod y gallai pandemig coronafeirws (COVID-19) fod wedi effeithio ar eich paratoadau. 

Dyna pam, ar 12 Mehefin 2020, y cyhoeddodd y llywodraeth y bydd rheolaethau newydd wrth y ffin ar fewnforion 
o’r UE i Brydain Fawr yn cael eu cyflwyno fesul cam, a gellir gohirio datganiadau tollau ar gyfer nwyddau nad ydynt 
o dan reolaeth tan 30 Mehefin 2021.  

Beth sy’n newid?
Bydd y DU yn gadael Marchnad Sengl ac Undeb Tollau’r UE pan fydd y cyfnod pontio yn dod i ben.  
O 1 Ionawr 2021 ymlaen, bydd y DU yn gweithredu ffin allanol lawn gyda’r UE.  

Mae hyn yn golygu y bydd rheolaethau yn cael eu gosod ar symud nwyddau rhwng Prydain Fawr a’r UE.  
O 1 Ionawr ymlaen, bydd angen i chi gyflwyno datganiadau pan fyddwch yn mewnforio ac yn allforio nwyddau sy’n 
cael eu categoreiddio fel rhai ‘o dan reolaeth’. 

Bydd prosesau mewnforio ar gyfer nwyddau nad ydynt o dan reolaeth yn cael eu cyflwyno mewn 3 cham: Ionawr, 
Ebrill a Gorffennaf. Mae’r adran isod dan y teitl ‘Sut y caiff Prosesau Mewnforio’r DU eu cyflwyno yn 2021’ yn 
dangos sut y bydd hyn yn gweithio’n fwy manwl. 

Yr hyn y mae’n rhaid i chi ei wneud nawr  
• Gwneud yn siŵr bod gennych rif EORI sy’n dechrau gyda GB
  Dylai fod gennych rif Cofrestru ac Adnabod Gweithredwyr Economaidd (EORI) eisoes. Bydd angen hwn arnoch i 

lenwi datganiadau tollau. Os nad oes un gennych, gallwch gofrestru am un yn rhad ac am ddim drwy fynd i  
www.gov.uk/cael-rhif-eori

• Penderfynu sut rydych yn mynd i wneud datganiadau tollau
  Gall asiantau tollau, cwmnïau anfon nwyddau a gweithredwyr cludo cyflym eich helpu gyda datganiadau a 

sicrhau eich bod yn rhoi’r wybodaeth angenrheidiol. I gael rhagor o wybodaeth, ewch i   
www.gov.uk/guidance/appoint-someone-to-deal-with-customs-on-your-behalf

• Gweld os yw’ch nwyddau sydd wedi’u mewnforio’n gymwys ar gyfer y rheolaethau fesul cam
  Bydd modd i’r rhan fwyaf o fasnachwyr, sydd â hanes da o gydymffurfio, ohirio datganiadau mewnforio ar y rhan 

fwyaf o nwyddau am hyd at 6 mis ar ôl 1 Ionawr 2021. I gael rhagor o wybodaeth, ewch i   
www.gov.uk/guidance/using-simplified-declarations-for-imports

•  Penderfynu sut y byddwch yn rhoi cyfrif am TAW mewnforio pan fyddwch yn gwneud  
datganiad tollau

  O 1 Ionawr 2021 ymlaen, bydd busnesau’n gallu defnyddio cyfrifyddu TAW gohiriedig i roi cyfrif am TAW 
mewnforio ar eu Ffurflen TAW ar gyfer nwyddau sy’n cael eu mewnforio o unrhyw le yn y byd. I gael rhagor o 
wybodaeth, ewch i www.gov.uk/guidance/check-when-you-can-account-for-import-vat-on-your-vat-return 

• Gwirio os oes angen talu TAW mewnforio wrth y ffin
  Ni fydd angen talu TAW mewnforio wrth y ffin os nad yw gwerth nwyddau mewn llwyth yn fwy na £135.   

Yr unig eithriad fydd nwyddau ecséis ac anrhegion. I gael rhagor o wybodaeth, ewch i  
www.gov.uk/government/publications/changes-to-vat-treatment-of-overseas-goods-sold-to-customers-
from-1-january-2021

•  Gwirio’r rhestr ar gyfer nwyddau o dan reolaeth i weld os oes angen llenwi datganiadau o 
fis Ionawr ymlaen. Os nad yw’ch nwyddau ar y rhestr, gallwch ddewis gohirio datganiadau 
mewnforio hyd at fis Gorffennaf 2021

  I wirio os yw’ch nwyddau sydd wedi’u mewnforio ar y rhestr o nwyddau o dan reolaeth, ewch i  
www.gov.uk/guidance/list-of-goods-imported-into-great-britain-from-the-eu-that-are-controlled

• Gwirio tablau tariffau’r llywodraeth ac ystyried sut yr effeithir ar eich masnach
  O 1 Ionawr 2021 ymlaen, bydd cyfraddau newydd o Doll Dramor ar gyfer mewnforion – a elwir yn  

Dariff Byd-eang y DU. I wirio’r tariffau a fydd yn berthnasol i’r nwyddau rydych yn eu mewnforio, ewch i  
www.gov.uk/guidance/uk-tariffs-from-1-january-2021

•  Cofrestru ar gyfer y Gwasanaeth Rhoi Cymorth i Fasnachwyr newydd, os ydych yn symud 
nwyddau rhwng Prydain Fawr a Gogledd Iwerddon neu’n dod â nwyddau i Ogledd Iwerddon o’r 
tu allan i’r DU

  Bydd y Gwasanaeth Rhoi Cymorth i Fasnachwyr, sy’n rhad ac am ddim, yn ymdrin â’r prosesau newydd sy’n 
codi o dan Brotocol Gogledd Iwerddon ar eich rhan o 1 Ionawr 2021 ymlaen. Os ydych am gofrestru ar gyfer 
defnyddio’r gwasanaeth hwn, ewch i www.gov.uk/guidance/trader-support-service Bydd rhagor o wybodaeth 
am symud nwyddau rhwng Prydain Fawr a Gogledd Iwerddon ar gael yn fuan. Sylwer – nid yw’r Gwasanaeth 
Rhoi Cymorth i Fasnachwyr ar gael ar gyfer nwyddau sy’n cael eu symud rhwng Prydain Fawr a’r UE.

•  Cadw llygad ar yr wybodaeth ddiweddaraf
  I gael yr wybodaeth ddiweddaraf ynghylch Pontio’r UE, cofrestrwch ar gyfer ein gwasanaeth e-bost, sy’n rhad ac 

am ddim. Ewch i www.gov.uk/hmrc/business-support, a dewiswch ‘Sign up to help and support emails from 
HMRC’.

Byddwn yn rhoi rhagor o arweiniad ar newidiadau o ran masnachu â’r UE dros y misoedd nesaf, wrth i 
drafodaethau fynd yn eu blaen. 

Yn gywir  

Katherine Green a Sophie Dean

Cyfarwyddwyr Cyffredinol, Ffiniau a Masnachu, CThEM

Sut y caiff Prosesau Mewnforio’r DU eu cyflwyno yn 2021

Cam 1: o 1 Ionawr 2021 ymlaen

Pan fyddwch yn mewnforio nwyddau nad ydynt o dan reolaeth 
Bydd gennych hyd at chwe mis o’r dyddiad y mae’ch nwyddau’n cyrraedd Prydain Fawr i wneud y canlynol:
•  cyflwyno datganiadau tollau 
•  a thalu Toll Dramor a TAW mewnforio (pan fyddwch yn cyflwyno’ch datganiad tollau)

Rhwng 1 Ionawr a 30 Mehefin, mae’n rhaid i chi gadw cofnodion manwl o’r nwyddau rydych wedi’u mewnforio 
er mwyn ategu’ch datganiad, ac mae’n rhaid i chi ddefnyddio cyfrifyddu TAW gohiriedig os ydych wedi 
cofrestru ar gyfer TAW. 

Pan fyddwch yn mewnforio nwyddau o dan reolaeth (megis alcohol neu gynhyrchion tybaco) 
Os ydych yn mewnforio nwyddau drwy leoliadau sydd â systemau rheoli Tollau sy’n bodoli eisoes, bydd angen  
i chi gyflwyno datganiadau tollau pan fydd y nwyddau’n cyrraedd Prydain Fawr, oni bai eich bod yn eu rhoi  
mewn storfa dros dro. Gallwch gadw nwyddau mewn storfa dros dro am hyd at 90 diwrnod cyn y dyddiad pan  
fo angen cyflwyno’ch datganiad.

Os ydych yn mewnforio drwy leoliad heb system rheoli Tollau, bydd angen i chi wneud y canlynol:
•   cyflwyno datganiadau tollau cyn i’r nwyddau adael yr UE
•    rhoi gwybod i CThEM fod eich nwyddau wedi cyrraedd (gan ddefnyddio systemau tollau CThEM priodol) ac 

os ydych am roi nwyddau o dan waharddiad ecséis, eu datgan ar y System Symudiadau a Rheolaeth Ecséis 
(EMCS) erbyn diwedd y diwrnod gwaith nesaf ar ôl iddynt gyrraedd Prydain Fawr

•    talu Toll Dramor a TAW mewnforio ar unwaith, oni bai bod y nwyddau’n cael eu rhoi yn un o weithdrefnau 
arbennig y Tollau

Os ydych yn mewnforio anifeiliaid byw, isgynhyrchion o anifeiliaid risg uchel neu blanhigion neu gynhyrchion 
planhigion risg uchel, bydd angen i chi wneud y canlynol:
•   rhoi gwybod ymlaen llaw gan ddefnyddio system newydd y DU ar gyfer Mewnforio cynhyrchion, anifeiliaid, 

bwyd a bwyd anifeiliaid (IPAFFS) 
•  darparu dogfennaeth iechyd ar gyfer anifeiliaid byw 
•  darparu tystysgrifau ffytoiechydol ar gyfer planhigion neu gynhyrchion planhigion risg uchel

Cam 2: o 1 Ebrill 2021 ymlaen

Wrth fewnforio unrhyw gynhyrchion sy’n deillio o anifeiliaid neu blanhigion, bydd angen i chi wneud 
y canlynol:
•  rhoi gwybod ymlaen llaw gan ddefnyddio IPAFFS  
•  darparu dogfennaeth iechyd 
•  darparu tystysgrifau ffytoiechydol ar gyfer pob planhigyn neu gynnyrch planhigyn rheoledig risg uchel  

Cam 3: o 1 Gorffennaf 2021 ymlaen

Ar gyfer yr holl nwyddau rydych yn eu mewnforio i mewn i Brydain Fawr, bydd angen i chi wneud 
y canlynol:
•  gwneud datganiadau Diogelwch llawn cyn i’ch nwyddau gyrraedd Prydain Fawr
•  gwneud y naill neu’r llall o’r canlynol

 ○ cyflwyno datganiadau tollau cyn pen 90 diwrnod o’ch nwyddau’n cyrraedd Prydain Fawr at leoliadau sy’n 
defnyddio’r fodel storfa dros dro, neu

 ○  cyflwyno datganiadau tollau cyn i’ch nwyddau gadael yr UE os ydynt yn symud drwy leoliadau gan 
ddefnyddio’r fodel cyflwyno ymlaen llaw

•  talu Toll Dramor a TAW mewnforio perthnasol (pan fyddwch yn cyflwyno’ch datganiadau tollau)

Hefyd, bydd cynnydd mewn gwiriadau corfforol ar gyfer nwyddau iechydol a ffytoiechydol (SPS), anifeiliaid,  
planhigion a’u cynhyrchion. 

Byddwch yn gallu defnyddio cyfrifyddu TAW gohiriedig, ond ni fyddwch yn cael eich gorfodi i wneud hynny.


